
	Հիմնավորում
<< Հայաստանի Հանրապետության կառավարության 2007 թվականի մայիսի 24-ի N806-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

	1.
	Անհրաժեշտությունը

	
	ՀՀ կառավարության 2007 թվականի մայիսի 24-ի <<Պետական անտառները և անտառային հողերն օգտագործման տալու կարգը սահմանելու մասին>> N806-Ն որոշման մեջ փոփոխության կատարումը պայմանավորված է Հայաստանի Հանրապետության վարչապետի 2011 թվականի մարտի 21-ի N 202-Ա որոշմամբ հաստատված ծրագրի 33-րդ կետի պահանջի կատարումն ապահովելու և անտառօգտագործման տարբեր տեսակների, ինչպես նաև հայտի հետ ներկայացվող անտառօգտագործման ծրագրերի նկատմամբ հիմնական պահանջներ սահմանելու անհրաժեշտությամբ: 

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2007 թվականի մայիսի 24-ի <<Պետական անտառները և անտառային հողերն օգտագործման տալու կարգը սահմանելու մասին>> N806-Ն որոշման մեջ  անտառօգտագործման տարբեր տեսակների, ինչպես նաև հայտի հետ անտառօգտագործման ծրագրերի ներկայացման հիմնական պահանջի բացակայության պատճառով պետական անտառները և անտառային հողերն օգտագործման տալու ժամանակ հնարավոր չէ անտառօգտագործողին ներկայացնել հստակ պահանջներ:  

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2007 թվականի մայիսի 24-ի <<Պետական անտառները և անտառային հողերն օգտագործման տալու կարգը սահմանելու մասին>> N806-Ն որոշման մեջ փոփոխության կատարումը բխում է Հայաստանի Հանրապետության անտառի ազգային ծրագրում (ՀՀ կառավարության 21.07.02005թ. թիվ 1232-Ն որոշում) ներառված միջոցառումների իրականացման ժամանակացույցի (հավելված 2) 8-րդ կետի 9-րդ և 11-րդ ենթակետերի դրույթներից:

	4.
	Կարգավորման նպատակը և բնույթը

	
	Որոշմամբ պետք է սահմանվեն` 

ա/ անտառօգտագործման տարբեր տեսակների համար պահանջները,

բ/ անտառօգտագործման համար հայտի հետ ներկայացվող ծրագրերի նկատմամբ հիմնական պահանջները,

գ/ անտառօգտագործման տարբեր տեսակների իրավունքի տրամադրման համար լիազոր մարմնի կողմից կազմակերպվող մրցույթների հիմնական պայմանները:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն,

<<Հայանտառ>> ՊՈԱԿ:

	6.
	Ակնկալվող արդյունքը

	
	Փոփոխությունների արդյունքում կհստակեցվեն անտառօգտագործման տրամադրման հայտերին և ծրագրերին ներկայացվող պահանջները, օգտագործման տրամադրման կամ մերժման հիմքերը: Միևնույն ժամանակ օգտագործողն առավել հստակ կպատկերացնի առաջադրված պահանջները, իսկ օգտագործման իրավունքի տրամադրումն առավելապես օբյեկտիվ բնույթ կկրի: 

	7.
	Այլ տեղեկություններ

	
	


